Persediaan Menyambut Ramadan

25 Mac 2022 / 22 Sya’ban 1443H

Marilah kita bersama-sama meningkatkan ketakwaan kepada Allah
Subhanahu wa-Ta’ala dengan melaksanakan segala perintah dan
meninggalkan segala larangan-Nya. Mudah-mudahan kita diberkati Allah

Subhanahu wa-Ta’ala di dunia dan akhirat.

Firman Allah Subhanahu wa-Ta’ala dalam surah Yunus ayat 58,

Yang bermaksud: “Katakanlah: Dengan kurnia Allah dan rahmat-Nya,
hendaklah dengan itu mereka bergembira. Kurnia Allah dan rahmat-Nya
itu adalah lebih baik dari apa yang mereka kumpulkan”

Sidang Jumaat yang dirahmati Allah Subhanahu wa-Ta’ala

Kita berada pada hari-hari terakhir bulan Syaaban. Tidak lama lagi
kita akan bertemu dengan bulan Ramadhan. Semoga Allah Subhanahu
wa-Ta’ala memberikan kesempatan kepada kita untuk berada dalam

bulan yang penuh dengan keberkatan.

Yang bermaksud: “Ya Allah, berkatilah kami pada bulan Rejab

dan Sya’ban dan sampaikan kami ke bulan Ramadhan.”

Oleh itu, kita hendaklah membuat persedian awal untuk
menyambut kedatangannya. Amalan Rasulullah sallallahu alaihi
wasallam dan para sahabat radiallah anhum dalam membuat persedian
menghadapi Ramadhan hendaklah menjadi contoh kepada kita semua.
Mereka bersedia menyambut Ramadhan bukan memikirkan tentang
makanan, minuman, juadah yang sedap lagi enak. Mereka membuat
persediaan sebelum Ramadhan dengan menambah amal ibadat pada bulan
syaaban sebagai latithan sebelum bertemu Ramadhan. Ibnu Rajab al-
Hanbali berkata, “Adalah salafus soleh apabila berada pada bulan
syaaban akan memperbanyakkan bacaan al-Quran sehingga apabila
datang Ramadhan jiwa mereka dapat menerima begitu mudah untuk

membaca kalam Allah.



Sidang Jumaat yang dirahmati Allah Subhanahu wa-Ta’ala

Kita hendaklah menzahirkan kegembiraaan apabila bulan Ramadan
kunjung tiba kerana ia adalah bulan yang dipenuhi dengan rahmat Allah
Subhanahu wa-Ta’ala dan keampunan-Nya. Memang patut kita
bergembira kerana bulan Ramadhan bulan yang di buka pintu syurga,
ditutup pintu neraka dan diikat syaitan. Setiap orang yang berakal pasti
menunggu saat-saat ini kerana diri kita yang bergelumang dengan dosa
amat mengharapkan keampunan dan rahmat Allah Subhanahu wa-Ta’ala.
Bergembiralah dengan kedatangan bulan Ramadan apabila kita
mendengar sabda Rasulullah sallallahu alaihi wasallam dalam hadis

riwayat Imam Muslim:

Yang bermaksud: Barangsiapa yang berpuasa pada bulan Ramadhan
dengan penuh keimanan dan pengharapan, maka akan diampunkan

dosanya yang telah lalu
Sidang Jumaat yang dirahmati Allah Subhanahu wa-Ta’ala

Ambillah kesempatan untuk membesarkan kedatangan Ramadan
dengan memperbanyakkan bercerita tentang kemuliaan bulan ini kepada
ahli keluarga, jiran-jiran dan sahabat handai. Hadiahkan buku, risalah-
risalah serta pesanan-pesanan berkaitan kelebihan bulan ramadhan
melalui kemudahan laman sosial. Semoga setiap orang sentiasa

membesarkan bulan yang mulia ini.

Berazamlah untuk mengisi waktu-waktu Ramadhan dengan

ketaatan kepada Allah Subhanahu wa-Ta’ala sebanyak-banyaknya.



Tunaikan solat tarawih dengan sempurna iaitu 20 rakaat secara berjemaah,
banyakkan membaca al Quran sekurang-kurangnya satu juzuk satu hari,
berzikir, perbanyakkan bersedekah dan ibadat-ibadat yang lain.
Hendaklah kita bermuhasabah agar kita tidak mengulangi kesilapan-
kesilapan lalu kerana kita patut bimbang jika kita melalui bulan
Ramadhan dalam keadaan Allah Subhanahu wa-Ta’ala tidak
mengampuni dosa-dosa kita. Hayati peringatan Rasulullah sallallahu

alaihi wasallam dalam hadis riwayat Ibnu Hibban:

o080 v » ~ - O - ;s 020 o » rz & P orr -

va_\ﬁdw)ﬁw.))ﬂuﬁ&w@b\fuﬂd\w&}&i)l

ﬂ//O//// PP o B

uu\u.i:;.; W‘J—’ 4\.1.5\0.&.&:\.9 U\J}.UULAJAJ

Yang bermaksud: “Sesungguhnya Jibrail alaihi salam datang bertemu
dengan aku dan berkata, Barang siapa yang bertemu dengan bulan
Ramadhan dan tidak memperolehi keampunan daripada Allah Subhanahu
wa-Ta’ala lalu dia mati maka dia akan dimasukkan ke dalam neraka.

Jibrail berkata kepada ku katakanlah Amin, lalu aku berkata, Amin.”

